
01 - Barua ya Bakr Abu Zayd kwenda kwa Rabiy´ al-Madkhaliy 

 

Shaykh Bakr Abu Zayd amesema: 

"Kwa jina la Allaah, Mwingi wa rehema, Mwenye kurehemewa. 

Muheshimiwa na Shaykh Rabiy´ bin Haadiy al-Madkhaliy 

as-Salaam ´alaykum wa Rahmatullaahi wa Barakaatuh 

Nimerejesha matakwa yako juu ya kusoma kitabu kilichoambatanishwa 

"Adhwaa´ Islaamiyyah ´alaa ´Aqiydati Sayyid Qutwub wa Fikrih" ili kupata 

makosa. Je, makosa haya yatazuia mchakato ili kisichapishwe? Au kuna 

uwezekano yakarekebishwa ili kichapishwe na kisambazwe ili ulipwe 

thawabu Aakhirah na waja Wake wapate uelewa hapa duniani? Kwa hiyo 

naanza kwa njia hii... "1 

Nimetuma kitabu kwa wanachuoni wengi akiwemo muheshimiwa Shaykh 

´Abdul-´Aziyz bin Baaz, Shaykh Muhammad bin Swaalih bin ´Uthaymiyn, 

Shaykh Swaalih bin Fawzaan al-Fawzaan, Shaykh Muhammad Naaswir-ud-

Diyn al-Albaaniy, Shaykh ´Abdul-Muhsin al-´Abbaad, Shaykh Muhammad 

bin Amaan al-Jaamiy, Shaykh Zayd bin Muhammad Haadiy al-Madkhaliy, 

Shaykh Ahmad bin Yahyaa an-Najmiy na Shaykh Bakr Abu Zayd kwa kutaraji 

wanionyesha makosa yangu kama kweli yapo kwa vile watu wote hukosea 

isipokuwa Mitume na Manabii (´alayhimus-Swalaatu was-Salaam) 

waliokingwa na kukosea. Sikumwomba yeyote katika wao kukizuia kitabu 

hichi kilichobarikiwa ambacho kiko mahiri - na himdi zote ni za Allaah - kwa 

kuinusuru haki na kuiponda batili. 

 

  

                                                           
1 Uk. 01 

02 - Sikitisho 

  

Inasikitisha sana kwa Shaykh Bakr kusema: 

"Je, makosa haya yatazuia mchakato ili kisichapishwe?" 

Hivi kweli mtu mwenye busara huomba kitu kama hicho? Utakasifu ni wa 

Yule mwenye kuzipindukia nyoyo. Wapendwa wasomaji! Waulizeni hao 

wanachuoni niliyowataja kama niliwaomba ombi hilo! 

Nilipata sapoti yenye nguvu kutoka kwa wanachuoni wengi waheshimiwa. 

Kila Salafiy wa kweli - katika wanachuoni, wanafunzi na wengi 

waliodanganyika na Sayyid Qutwub na vitabu vyake - ulimwenguni 

walifurahia kitabu hichi kilichobarikiwa. Sina shaka kuwa kimekwama 

kwenye koo za Ahl-ul-Ahwaa´ wengi ambao wanaikataa haki na 

kushikamana na batili. Watu hawa hakuna la kufanya isipokuwa 

kuwasikitikia na kuwahurumia. Halafu tukumbuke maneno ya Allaah 

(Ta´ala): 

 وَإِن تُطِعْ أَكْثَـرَ مَن فِ الَْْرْضِ يُضِلُّوكَ عَن سَبِيلِ اللَّـهِ 

"Ukiwatii wengi walioko ulimwenguni watakupoteza na njia ya Allaah."2 

Lililokuwa bora kwa Shaykh Bakr alikuwa azuie vitabu ambavyo baadhi 
yavyo Mtume wa Allaah Muusa anatukanywa, kama ilivyo katika "Taswiyr 
al-Fanniy". 

Baadhi yavyo vina matusi kwa khaliyfah mwongofu wa tatu ´Uthmaan bin 

´Affaan na Maswahabah watukufu walioeshi katika zama zake kama ´Abdur-

Rahmaan bin ´Awf, az-Zubayr bin al-´Awwaam na Sa´iyd bin Abiy Waqqaas 

(Radhiya Allaahu ´anhum). 

Baadhi yavyo  sifa za Allaah (Tabaarak wa Ta´ala) zinakanushwa. Humo mna 

nadharia ya kwamba ulimwengu wote ni Allaah, Ummah mzima ni makafiri 

na makosa mengine mengi yaliyo kwenye vitabu vya Sayyid Qutwub. 

                                                           
2 06:116 

Hili lilikuwa ni bora kwake kwa kuzingatia ya kwamba ni mwenye kuandaa 

Salaf na mfumo wao mkubwa ambao Allaah amehifadhi haki kwayo na 

kuitweza batili. 

3 - Hasira za Shaykh Bakr ni za kimakosa na tuhuma zake ni batili  

 

Shaykh Bakr amesema pindi alipokuwa akianza makosa yake: 

"1- Nimetazama ukurasa wa kwanza wa yaliyomo na kuona kuwa kichwa 

cha khabari kimekusanya misingi ya ukafiri, ukanamungu na uzandiki kwa 

Sayyid Qutwub. Ukiongezea nadharia ya kwamba viumbe vyote ni Allaah, 

Qur-aan imeumbwa, kwamba inajuzu kwa asiyekuwa Allaah kuweka 

Shari´ah, upindukaji mipaka katika kukanusha sifa za Allaah (Ta´ala), ya 

kwamba hakubali Hadiyth zilizopokelewa kwa mapokezi mengi 

(Mutawaatir), anatilia shaka mambo ya ´Aqiydah ambayo ni wajibu 

kuyayakinisha na kadhalika. Haya yanafanya ngozi ya muumini kusisimka. 

Nasikitika kuona wanachuoni wa waislamu wa ulimwengu hawakuona 

makosa haya yenye kuangamiza. Ni vipi mtu anaweza kuoanisha hili na 

vitabu vya Sayyid Qutwub kuenea ulimwengu mzima? Watu wote 

wanapata faida kwayo hata na wewe katika baadhi ya vitabu vyako. Hivyo 

nikaanza kulinganisha kati ya kichwa cha khabari na mada na kuona kuwa 

haviendani. Kwa ujumla inahusiana na vichwa vya khabari vya kushtua 

ambavyo vinamfanya msomaji kumtukana Sayyid Qutwub (Rahimahu 

Allaah). Kuhusiana na msomaji aliye angalau na uelewa mdogo, atakuta 

athari ya kinyume pindi ataposoma maudhui ndani ya kitabu na kwa ajili 

hiyo anarudi kuwa na mapenzi kwa vitabu vya Sayyid Qutwub (Rahimahu 

Allaah). Sipendelei mimi na waislamu wengine wote kutumbukia kwenye 

madhambi. Hakika ni katika dhuluma mbaya kwa mtu kuyatoa matendo 

yake mema kumpa mtu ambaye ana chuki na uadui kwake." 

Mosi: Ni lipi kosa la Rabiy´ ikiwa Sayyid Qutwub amejichagulia mfumo huu 

peke yake na akaandika makosa haya ya kuangamiza kwenye vitabu vyake 

ambayo yameenea ulimwenguni kote? Ikiwa Rabiy´ ameyaona makosa haya 

ya kuangamiza na khatari yake halafu akawafikishwa na Allaah kuyakemea 

kwa dalili na hoja kutoka katika Kitabu cha Allaah na Sunnah za Mtume wa 

Allaah (Swalla Allaahu ´alayhi wa sallam) na maneno ya Salaf, analaumika 

kwa wenye busara kusimamia jambo la wajibu hili ambalo ni lazima 

litekelezwe na baadhi ya waislamu au anatakiwa kushukuriwa na 

kunusuriwa? Haya yanaenda sambamba na maamrisho ya Allaah juu ya 

kusaidiana katika wema na uchaji Allaah  na maamrisho ya Allaah na Mtume 

Wake juu ya kuinusuru dini hii tukufu na waislamu. 

Pili: Shaykh Bakr amesema wazi kuwa ameyakuta makosa haya yenye 

kuangamiza katika yaliyomo kwenye kitabu. Katika yaliyomo kwenye kitabu 

na ndani ya kitabu mna vilevile: 

1- Adabu ya Sayyid Qutwub na Mtume wa Allaah Muusa. 

2- Msimamo wa Sayyid Qutwub kwa ´Uthmaan na kwa Maswahabah wa 

Mtume wa Allaah (Swalla Allaahu ´alayhi wa sallam). Kabla ya kuanza 

kukiandika kitabu nilimweleza kuhusu matusi ya Sayyid kwa ´Uthmaan na 

kwa Maswahabah katika "al-´Adalah al-Ijtimaa´iyyah". Nikamuuliza kuhusu 

kichwa cha khabari cha kitabu kilicho na nguvu na uwazi. Ni kwa nini 

alipuuza vichwa vya khabari hivi viwili? Ni kwa nini alipuuza matusi ya 

Sayyid kwa Nabii mtukufu na Mtume aliyesemezwa na Allaah? 

Ni kwa nini alipuuza matusi ya Sayyid Qutwub kwa khaliyfah wa tatu 

mwongofu ´Uthmaan bin ´Affaan na ndugu zake katika Maswahabah? 

Ni kwa nini ´Aqiydah yake haikutikisika kama kuwapenda na kuwaheshimu 

Maswahabah wa Mtume wa Allaah (Swalla Allaahu ´alayhi wa sallam) na ule 

uwajibu wa kuwatetea? Angalau kwa uchache angelimnusuru yule mwenye 

kutetea heshima zao tukufu. 

Tatu: Shaykh Bakr amenikosoa ikiwa ni pamoja na kwamba nimesema kuwa 

Sayyid Qutwub hakubali Hadiyth zilizopokelewa kwa njia tele. Hivyo nataka 

kusema mambo mawili: 

1- Msimamo wa Sayyid Qutwub juu ya Sunnah za Mtume (Swalla Allaahu 

´alayhi wa sallam) na maneno ya Mitume na kwamba ni fikira za 

kiuanaadamu. 

Mlango wa kumi na nne wa kitabu "Adhwaa´ Islaamiyyah ´alaa ´Aqiydati 

Sayyid Qutwub wa Fikrih" nimeupa jina "Sayyid Qutwub hakubali maelezo 

yaliyopokelewa kwa wapokezi wachache na wala hakubali Hadiyth 

zilizopokelewa kwa mapokezi mengi". Baada ya hapo chini ya kichwa cha 

khabari hichi nikataja maneno ya Sayyid Qutwub alipokuwa akifasiri Suurah 

"al-Falaq": 

"Kumepokelewa baadhi ya mapokezi na baadhi yake ni sahihi, lakini 

hayakupokelewa na wapokezi wengi... ´Aqiydah haichukuliwi kutoka katika 

Hadiyth zilizopokelewa kwa wapokezi wachache. Marejeleo ni Qur-aan. Ili 

zichukuliwe Hadiyth katika msingi wa ´Aqiydah, imeshurutishwa iwe 

imepokelewa na wapokezi wengi."3 

Shaykh Bakr ameyakemea haya kwa njia ya ajabu na hakumkemea Sayyid 

Qutwub kwa kanuni hii ya khatari inayotupilia mbali Hadiyth nyingi 

Swahiyh katika ´Aqiydah. Nimesema vilevile kuwa hatumii hoja hata kwa 

Hadiyth zilizipokelewa na wapokezi wengi katika milango ya ´Aqiydah. 

Mfano wa Hadiyth hizo ni kulingana kwa Allaah juu ya ´Arshi, kuja kwa 

Allaah, waumini kumuona Allaah siku ya Qiyaamah na kushuka kwa ´Iysaa. 

Bali anafikia hata kuzipotosha Aayah za Qur-aan  zinazohusiana na I´tiqaad 

hizi. Ametakasika Allaah, Mola wa  ´Arshi kubwa. Ninauliza ni msimamo upi 

Shaykh Bakr atachukua pindi atapoona kuwa mtazamo wa Sayyid juu ya 

Sunnah ya Mtume na maneno ya Mitume - kukiwemo Mtume wa Allaah 

Muhammad (Swalla Allaahu ´alayhi wa sallam) - ya kwamba ni fikira za 

kiuanaadamu. Soma yaliyoandikwa na Sayyid Qutwub: 

"Chanzo hichi cha kiungu kimetujia kwa mtazamo huu - nayo ni Qur-aan 

tukufu - unabainisha kuwa ni zawadi kutoka kwa Allaah na rehema kutoka 

kwa Allaah kwenda kwa wanaadamu na kwamba ni fikira za kiuanaadamu - 

tukianzia kwa fikira za Mtume (Swalla Allaahu ´alayhi wa sallam) na fikira za 

Mitume wengine wote kwa kuzingatia kuwa wote wametumwa kwa 

mtazamo huu - hauna vyanzo sawa. Aliuchukua ili aongoke yeye na 

kuongoza. Uongofu huu ni zawadi kutoka kwa Allaah na kwa ajili hiyo 

unakubaliwa na wengine. Kazi ya Mtume - pasi na kujali ni Mtume gani - juu 

ya mtazamo huu ni kufikisha kwa umakini na uaminifu pasi na kuchanga 

Wahy na fikira yoyote ile ya kiuanaadamu, au kama jinsi Allaah anavyoita 

"wahy"."4 

Mtume (Swalla Allaahu ´alayhi wa sallam) hakukataza Sunnah isiandikwe eti 

kwa sababu ni fikira za kiuanaadamu, isipokuwa ni kwa malengo mengine 

yanayojulikana na wanachuoni wenye kushikamana na Sunnah na uongofu. 

Sunnah za Mtume wa Allaah (Swalla Allaahu ´alayhi wa sallam) zimetakasika 

                                                           
لق 3 ف  الفلق=http://www.daawa-info.net/NewThelal.php?versnumber=5&suraname=113&nameofsora <"ال

4 Khaswaa-is-ut-Taswawwur al-Islaamiy wa Muqawwimaatuh, uk. 50. 

http://www.daawa-info.net/NewThelal.php?versnumber=5&suraname=113&nameofsora=%3Cspan%20class=

na mtazamo alionao Sayyid Qutwub. Sayyid Qutwub anasema [kuhusu Qur-

aan]: 

"Dhamana hii juu ya chanzo cha mtazamo huu ndio unaoipa hadhi ya msingi 

wake na hadhi ya ukubwa wake. Mtazamo huu pekee ndio wenye 

kuaminika kwa kuwa ndio ambao mtu anajua kuwa umekingwa na 

mapungufu, ujinga na matamanio. Sifa hizi zinapatikana katika matendo ya 

wanaadamu wote, ambayo tunaweza kuyaona katika mitazamo ya 

wanaadamu wote kutoka kwa waabudu mizimu na wanafalsafa,  ´Aqiydah 

za kimbingu za kale ambazo wanaadamu wamejichanganya ndani yake."5 

Hakumvua bwana wa Manabii na Mitume na wala hakuvua Sunnah za 

Mtume wa Allaah (Swalla Allaahu ´alayhi wa sallam) kutokamana na kasoro 

hizi. 

Ni kweli kuwa Qur-aan na vitabu vilivyoteremshwa viko namna hiyo bali 

zaidi ya hivyo, lakini Sunnah za Mtume wa Allaah (Swalla Allaahu ´alayhi wa 

sallam) zilizothibiti pia ni chanzo chenye kuaminika kwa waumini. Vilevile 

imetakasika kutokamana na kasoro, ujinga na matamanio. Hali kadhalika 

maneno ya Mitume wengine wote (´alayhim-us-Swalaatu was-Salaam). 

Huku ni kuangusha kwa kukusudia uaminifu wa Sunnah za Mtume wa 

Allaah (Swalla Allaahu ´alayhi wa sallam). Hii ndio nadharia walionayo Ahl-

ul-Bid´ah wadh-Dhwalaal, katika Jahmiyyah, Mu´tazilah na Qur-aaniyyah, juu 

ya Sunnah za Mtume wa Allaah (Swalla Allaahu ´alayhi wa sallam) ambazo 

Allaah amesema juu yake: 

 إِنْ هُوَ إِلََّّ وَحْيٌ يوُحَى   وَمَا ينَطِقُ عَنِ الْْوََى  

"Wala hatamki kwa matamanio yake. Hayo ayasemayo si chochote 
isipokuwa ni Wahy anaofunuliwa."6 

َ للِنَّاسِ مَا نزُِِّلَ إلِيَْهِمْ وَأنَزلَْنَا إلِيَْكَ   الذِِّكْرَ لتُِبَيِِّ

                                                           
5 Khaswaa-is-ut-Taswawwur al-Islaamiy wa Muqawwimaatuh, uk. 51. 

6 53:03-04 

"Tumekuteremshia Ukumbusho ili uwabainishie watu yaliyoteremshwa 
kwao na huenda wakapata kutafakari."7 

نـَهُمْ ثَُُّ لََّ يََِدُوا  مُوكَ فِيمَا شَجَرَ بَـيـْ  فِ أنَفُسِهِمْ حَرَجًا مَِِّّا قَضَيْتَ وَيُسَلِِّمُوا تَسْلِيمًافَلََ وَرَبِّكَ لََّ يُـؤْمِنُونَ حَتََّّ  يَُُكِِّ

"Basi naapa kwa Mola wako hawatoamini mpaka wakufanye wewe ni 
mwamuzi katika yale wanayozozana baina yao kisha wasipate katika nyoyo 
zao uzito katika yale uliyohukumu na wajisalimishe kwa kujisalimisha."8 

Sayyid Qutwub amesema katika "al-Muqawwamaat": 

"Baada ya masomo marefu tunaitakidi kuwa Qur-aan inatosheleza kubainisha 

uhalisia ambao mtazamo wa Kiislamu umejengwa juu yake. Hakuna kingine 

kilichoko nje kinachohitajika katika ubainifu huu. Wakati wa utafiti ni lazima 

kwa msomaji kuirejelea peke yake aone kuwa kuna ubainifu wa kila kitu."9  

Iko wapi Sunnah ya Mtume wa Allaah (Swalla Allaahu ´alayhi wa sallam)? Ni 

kwa nini unaonelea kuwa mtu arejee katika Qur-aan peke yake na kufuta 

Sunnah? Qur-aan na Sunnah vyote viwili ni misingi, hoja na dalili kutoka kwa 

Allaah (Tabaarak wa Ta´ala), Mtume Wake (Swalla Allaahu ´alayhi wa sallam) 

na kwa maimamu wa Uislamu wanaojulikana. Wewe ni nani mpaka uje na 

mfumo huu unaoenda kinyume na mfumo wa Allaah, Mtume Wake na 

maimamu wa Uislamu? 

 

                                                           
7 16:44 

8 04:65 

9 Uk. 86 

04 - Wanachuoni wa ulimwengu hawakukosoa vitabu vya Sayyid Qutwub  

 

Unadai: 

"Nasikitika kuona wanachuoni wa waislamu wa ulimwengu hawakuona 

makosa haya yenye kuangamiza. Ni vipi mtu anaweza kuoanisha hili na 

vitabu vya Sayyid Qutwub kuenea ulimwengu mzima?" 

Wanachuoni wamegawanyika sehemu mbili; Ahl-us-Sunnah na Ahl-ul-

Bid´ah. 

Kuhusu Ahl-us-Sunnah - na wao ndio wanaozingatiwa - inaonekana kuwa 

hawakuvisoma na wala hawakufaidika navyo. 

Wewe mwenyewe ulinambia kuwa ulisoma kitabu cha "Fiy Dhwilaal-il-Qur-

aan" pindi ulipokuwa sekondari na kwamba hukuweza kukisoma. Kwa hiyo 

ukakiweka kwenye kabati ya vitabu. Huko ndiko ulikiweka mpaka 

uliponieleza maneno haya. Kwenye makaratasi haya unasema: 

"Naomba udhuru kwa jibu langu lenye kuchelewa. Hata kama vitabu vya mtu 

huyu vimeenea kati ya watu, hapo kabla sikutilia umuhimu wa kuvisoma."10  

Ni kwa nini hukutilia umuhimu wowote juu ya vitabu vya Sayyid Qutwub 

ilihali wewe ni mtu kabambe? Ni kwa nini "Fiy Dhwilaal-il-Qur-aan" kibaki 

ndani ya kabati? Ni kwa nini hukukitilia umuhimu hata mdogo? Ni lazima 

kuwepo sababu na vikwazo vya ki-I´tiqaad na vya kimfumo juu hilo na 

vilevile njia za maajabu zinazotikisa ubongo wa msomaji. Ndio maana 

ulitakiwa kuwalinganisha wanachuoni wa Ahl-us-Sunnah na wewe 

mwenyewe na kujiweka ya kwamba hawajakisoma kama ambavyo wewe 

mwenyewe hujakisoma kutokana na sababu hizo hizo. Huenda vilevile 

wakawa na sababu zingine kama vile ujinga na upotevu wake. Kwa ajili hiyo 

wakawa wamevipuuza vitabu vyake. Lau wangevisoma, basi wangeona 

makosa yavyo ya kuangamiza na wangewatahadharisha watu navyo. 

 

 

                                                           
10 Uk. 04 

05 - Anwani kwenye vitabu vya al-Madkhaliy haziendani na yaliyomo  

 

Unadai: 

"Hivyo nikaanza kulinganisha kati ya kichwa cha khabari na mada na 

kuona kuwa haviendani. Kwa ujumla inahusiana na vichwa vya khabari 

vya kushtua ambavyo vinamfanya msomaji kumtukana Sayyid Qutwub 

(Rahimahu Allaah). Kuhusiana na msomaji aliye angalau na uelewa mdogo, 

atakuta athari ya kinyume pindi ataposoma maudhui ndani ya kitabu na 

kwa ajili hiyo anarudi kuwa na mapenzi kwa vitabu vya Sayyid Qutwub 

(Rahimahu Allaah)." 

Mosi: Hebu tulia, muheshimiwa Shaykh! Uhalisia wa mambo unatupilia 

mbali hukumu zako zinazopinda kutoka katika haki na zimeegemea katika 

batili na watu wake na zinavunjavunja mitazamo yako hii. 

Watu ambao ni wajuzi zaidi yako na wenye uelewa mpana na walio na 

ufahamu wa kina kuliko wewe, hawakukutana na athari hii ya kinyume na 

himdi zote anastahiki Allaah. Wanachuoni hawa vigogo wamesoma kitabu na 

kuona kuwa mambo yanaendana. Hilo linatiliwa nguvu na fikira na I´tiqaad 

nyingi za Sayyid Qutwub ambazo ni upotevu juu ya upotevu na batili juu ya 

batili. Maandiko yake kwenye kitabu yanaonyesha batili ya wazi kabisa 

ambayo haiwezi kuonekana tu na ambaye ni mkaidi. 

Baadhi ya wanachuoni vigogo hao, waliyoko ndani ya nchi na nje ya nchi, 

wameyasema hayo mdomo kwa mdomo wakati wa kukutana na kwenye 

mazungumzo ya simu. Wao - Allaah akitaka - ni katika mashahidi bora wa 

Allaah juu ya ardhi na ni katika wabora wa kundi lililookoka na kunusuriwa 

ambao hawadhuriki na wale wenye kuwakosesha nusura na wale wenye 

kwenda kinyume nao mpaka ifike ahadi ya Allaah (Tabaarak wa Ta´ala). 

Pili: Inaonekana kana kwamba unafurahishwa na watu kuwa na mapenzi juu 

ya vitabu vya Sayyid na wakati huo huo unashtushwa na mashambulizi ya 

Sayyid kwake mwenyewe, Uislamu na Maswahabah wa Mtume wa Allaah 

(Swalla Allaahu ´alayhi wa sallam). 

Hivi kweli unafurahishwa na "al-´Adaalah al-Ijtimaa´iyyah" na yale mabalaa 

yanayopatikana ndani yake? Unafurahishwa na mapenzi ya watu, pasi na 

kujali kiwango cha uelewa walichonacho, juu ya "al-´Adaalah al-

Ijtimaa´iyyah" ambacho kimejengwa juu ya midahalo mitatu yenye 

kuangamiza: 

1- Ujamaa. Sayyid anapotosha maandiko ya Qur-aan na Sunnah na kanuni za 

Kishari´ah ili auhakikishe na kuulazimisha Ummah kwao. 

2- Matusi ya khaliyfah mwongofu ´Uthmaan na wale Maswahabah na 

Taabi´uun bora kabisa waliokuwa wakieshi zama zake. Vilevile anaitukana 

dola ya Umayyah na kuitoa nchi hiyo na dola ya ´Abbaasiyyah kutoka katika 

mipaka ya Uislamu inapokuja katika hukumu na uchumi. Aidha anawasifia 

wale waliomfanyia uasi ´Uthmaan na kuonelea kuwa wao ni bora kuliko yeye 

na mambo mengine mengi. 

3- Kuukufurisha Ummah wa Kiislamu. 

Unafurahishwa na watu kuwa na mapenzi juu ya "Fiy Dhwilaal-il-Qur-aan" 

ambayo imejaa I´tiqaad na fikira nyingi za kipotevu? 

Unafurahishwa na watu kuwa na mapenzi juu ya "at-Taswiyr al-Fanniy" 

ambapo ndani yake amemshambulia Nabii mkubwa, kukanushwa kwa sifa za 

Allaah na kujiweka huru kutokamana na utakasifu wa Qur-aan? Soma 

anavyosema: 

"Tunaweza kuweka kando utakasifu wa Qur-aan wa kidini kwa muda na 

vivyo hivyo malengo ya Da´wah ya Kiislamu."11 

Ni kutokea hapa na kujiweka huru kabisa kutokamana na utakasifu wa Qur-

aan ambapo Sayyid Qutwub amemtukana Mtume wa Allaah Muusa (Swalla 

Allaahu ´alayhi wa sallam) na kujifanya ni mjinga juu ya unabii wake na 

nafasi yake mbele ya Allaah na mbele ya waumini. Ameifanyia Qur-aan 

vibaya sana. Allaah (Subhaanahu wa Ta´ala) hakuiteremsha Qur-aan 

isipokuwa ni ili imwongoze mwanaadamu katika uongofu wa kidini na wa 

Kiislamu na tabia na sio kwa ajili ya sanaa. Allaah (Tabaarak wa Ta´ala) 

hayuko radhi na yeyote mwenye kuzungumzia uelewa, lugha ya Qur-aan au 

                                                           
11 at-Taswiyr al-Fanniy, uk. 24 

elimu nyingine yoyote baada ya kujiweka huru kutokamana na dini na 

utakasifu wa Qur-aan. 

06 - Shaykh Bakr anachelea Qutwub asije kupata matendo mema ya al-

Madkhaliy 

 

Umedai: 

"Sipendelei mimi na waislamu wengine wote kutumbukia kwenye 

madhambi. Hakika ni katika dhuluma mbaya kwa mtu kuyatoa matendo 

yake mema kumpa mtu ambaye ana chuki na uadui kwake." 

Ametakasika Allaah. Unakusudia nini kwa kusema hivi? 

Hivi kweli unataka kufunga aina moja wapo kubwa ya Jihaad na kuitetea haki 

na Sunnah kwa sababu ya Sayyid Qutwub? 

Unaonelea kuwa matendo yangu mema yanaenda kwa Sayyid Qutwub 

nikiweka bidii katika kuwatetea Maswahabah, kuraddi ujamaa wake, 

kughadhibika kwa kutukanywa Nabii wa Allaah Muusa (Swalla Allaahu 

´alayhi wa sallam) na kuponda tafasiri zake za kimakosa za batili? Wewe 

umeshaanza kutubia kwa kumraddi Abu Ghuddah na as-Swaabuuniy? 

Umefikia ya kwamba Ruduud zako ina maana ni kuwazawadia matendo yako 

mema? Kama mambo ni hivyo basi sote madhambi yetu yako namna hiyo, 

nako ni kwa kuwaraddi Ahl-ul-Bid´ah. 

07 - Vitabu vya al-Madkhaliy havina tafiti za kielimu 

 

Shaykh Bakr amesema: 

"Nimetazama nikaona kuwa kitabu hiki kinakosa tafiti za misingi ya 

kielimu, kutopendelea kielimu, mfumo wa ukosoaji wa sawa, uaminifu wa 

unukuaji na wa elimu na uadilifu. Kuhusu adabu za mazungumzo, usulubu 

wa uandikaji na hadhi ya utafiti, haiwezi hata kufikiriwa." 

Ametakasika Allaah kutokamana na mapungufu. Yote aliyosema Shaykh Bakr 

yanapatikana katika maneno yake mwenyewe haya. Pamoja na kuwa ni 

maneno machache tu, yana kasoro zenye kutia aibu zinazokosa tafiti za 

misingi ya kielimu, kupinda kutoka katika mfumo wa haki, ukosefu wa 

uaminifu wa unukuaji na wa elimu na kuikataa haki. Kuhusu adabu za 

mazungumzo, ziko mbali kabisa iwezekanavyo katika maneno haya. Huenda 

hakulifikiria hilo. Ama usulubu wa uandikaji na hadhi ya utafiti, unaweza 

kuwauliza wenye busara na inswafu kuhusu vitabu vyangu. Namshukuru 

Allaah kuona vitabu vyangu vinapendwa na wenye kupenda haki. 

Vinawafurahisha waumini na vinawakasirisha watu wa batili. Ni vya kipekee 

vilivyo na tafiti nzuri, uandishi wenye nguvu na usulubu mzuri wa uandishi 

na dalili na hoja zenye nguvu na havina maneno ya ubunifu na ya kigeni 

ambayo wajinga wanadhani kuwa ni balagha kwa vile uhalisia wa mambo si 

waweza. 

08 - Rabiy´ al-Madkhaliy anatumia chapa za zamani za vitabu vya Sayyid 

Qutwub  

 

Shaykh Bakr amesema: 

"Hapa kunafuata dalili: 

1- Nimeona kuwa kumetumiwa chapa za zamani za vitabu vya Sayyid 

Qutwub, kama "Fiy Dhwilaal-il-Qur-aan" na "al-´Adalah al-Ijtimaa´iyyah". 

Wewe mwenyewe unajua, kama ilivyo kwa mfano katika hashiya (maelezo 

ya chini) ukurasa wa 29, ya kwamba vina chapa mpya, zilizosahihishwa. 

Katika hali hii ni wajibu kurejea katika ile chapa ya mwisho ya kila kitabu 

kwa sababu marekebisho ya mwisho yanafuta yale makosa yaliyotangulia. 

Hili unalijua. Lakini kuna uwezekano ikawa ni kosa la mwanafunzi 

aliyekujia na taarifa hizi bila ya wewe kujua hilo." 

Ee Shaykh! Umejiingiza katika kitu ambacho ni mjinga kwacho kabisa12.  

Inaonekana kuwa hujui ni I´tiqaad na fikira zipi alizokuwa nazo Sayyid 

Qutwub na ni chapa zipi zilizo na vitabu vyake wala ni chapa zipi nilizotumia 

wala kama Sayyid Qutwub alirekebisha makosa au hakurekebisha. Ni mjinga 

wa yote hayo kabisa. Na wala hukufikiria yanayopelekea katika matokeo ya 

madhara  ya mashambulizi haya. 

Hivi kweli ulisoma kitabu changu "Adhwaa´ Islaamiyyah" kwa umakini na 

utulivu na  kuona nukuu zake na kisha kurejea katika chapa ya vitabu vya 

Sayyid Qutwub vya zamani na vilivyokuja baadae? Hivi kweli umehakikisha 

kuwa nimepanga  kurejea katika chapa za zamani, zilizofutwa na kutumia 

chapa zilizofutwa zilizokuja baadae ili kuzinasibisha I´tiqaad na fikira za 

Sayyid Qutwub ambazo ametubia kwazo? Ikiwa unamaanisha hayo, basi ni 

lazima uyathibitishe kwa kubainisha chapa mbalimbali zilizotumiwa, kurasa, 

tarehe ya uchapishaji na maneno yaliyofutwa ambayo Sayyid Qutwub 

ametubia kwa Allaah katika yale aliyoandika katika chapa zilizokuja nyuma 

pale ambapo kwa mfano anamtukana ´Uthmaan na kuangusha ukhalifah 

wake katika kitabu "al-´Adaalah", kuzikanusha sifa za Allaah katika "Fiy 

                                                           
12 Nayasema haya kujengea ya kwamba yeye mwenyewe amesema kuwa hajasoma vitabu vya Sayyid 

Qutwub. Lakini kama ameshavisoma vitabu vya Sayyid Qutwub kisha ananificha, basi yeye mwenyewe ndiye 

mwenye jukumu ya hilo. 

Dhwilaal-il-Qur-aan" na "Taswiyr al-Fanniy", kuzungumza kwa ujamaa katika 

"al-´Adaalah" na "Ma´rakat-ul-Islaam war-Ra´smaaliyyah", kuukufurisha 

Ummah katika "Fiy Dhwilaal-il-Qur-aan", "al-´Adaalah", "al-Islaam wa 

Mushkilaat-ul-Hadhwaarah", kuzungumza kwa nadharia ya viumbe vyote ni 

Allaah katika "Fiy Dhwilaal-il-Qur-aan" na kadhalika. 

Hutoweza kufanya hivo si wewe, al-Ikhwaan al-Muslimuun, Qutbiyyuun 

wala mapote mengine yote ya kipotevu ambayo yanamtukuza Sayyid Qutwub 

hayawezi kuthibitisha kuwa mimi nimetumia chapa za kale, zilizofutwa au 

kwamba Sayyid Qutwub alijirejea katika Bid´ah na upotevu wake ambao 

umesheheni kwenye vitabu vyake. 

 



Hadd al-Faaswil bayn al-Haqq wal-Baatwil                                                                                                                                 

Rabiy´ al-Madkhaliy   

 

 

 

19 

www.wanachuoni.com 
 

09 - Chapa za al-Madkhaliy ya vitabu vya Sayyid Qutwub 

 

Nimetumia chapa zifuatazo wakati nilipokuwa nikimnukuu Sayyid Qutwub: 

1 – Fiy Dhwilaal-il-Qur-aan, chapa ya 13, 1407, Daar-ush-Shuruuq. 

2 – at-Taswiyr al-Fanniy fiyl-Qur-aan, chapa ya 10, 1408, Daar-ush-Shuruuq. 

3 – al-´Adaalah al-Ijtimaa´iyyah, chapa ya 12, 1409, Daar-ush-Shuruuq. 

4 –  al-´Adaalah al-Ijtimaa-´iyyah, chapa ya 513. 

5 – Nahuu Mujtama´ Islaamiy, chapa ya 8, 1408, Daar-ush-Shuruuq. 

6 –  Ma´rakat-ul-Islaam war-Ra’smaaliyyah, chapa ya 10, 1408, Daar-ush-
Shuruuq. 

7 – as-Salaam al-´Aalamiy wal-Islaam, chapa ya 8, 1399, Daar-ush-Shuruuq. 

8 – Ma´aalim fiyt-Twariyq, chapa ya 15, 1412, Daar-ush-Shuruuq. 

Hizi ndio chapa za vitabu vya Sayyid Qutwub nilizotumia katika kitabu 

changu "Adhwaa´ Islaamiyyah". Zote ni chapa zilizokuja nyuma. Tukifuata 

madai ya Shaykh Bakr na kwamba chapa zilizokuja nyuma zinafuta zile za 

kale, basi nitakuwa nimetumia zile chapa zilizofutwa zilizokuja nyuma.  

Ninaapa kwa Allaah napendelea kuanguka kutoka mbinguni kuliko 

kumsemea uongo Allaah au muislamu yeyote. Naapa kwa Allaah napendelea 

kuanguka kutoka mbinguni au kufa mara elfu moja kuliko kumfanyia khiyana 

kafiri, sembuse tusizungumzie muislamu, au kutokuwa na uaminifu katika 

kunukuu na elimu. 

 

 

 

                                                           
13 Nimeoanisha kati ya chapa hizi mbili kubainisha kuwa Sayyid Qutwub hakujirejea kabisa makosa yake kwa 

´Uthmaan na kule kurekebisha baadhi ya ibara, ambazo ni chache mno, hazibadilishi chochote katika 

uhalisia wa mambo.    

10 - al-Madkhaliy kuhusu tawbah ya Sayyid Qutwub 

 

Mwishoni namwambia Shaykh Bakr na wengine kwamba nimetumia juhudi 

kubwa kupata tawbah ya wazi, ya kweli juu ya fikira na I´tiqaad za Sayyid 

Qutwub na sikupata kitu. Nikilipata hilo, basi nitajirejea kumkosoa. Katika 

hali hii ni wajibu kumlaumu na kumuadhibu yule mwenye kuficha tawbah 

yake ya kweli na badala yake anaeneza I´tiqaad zake mbovu na zilizofutwa. 

Lau tawbah na urejeaji wa wazi na wa kweli utakosekana, basi ni juu ya 

Shaykh Bakr na wengine wote walio na msimamo wa kupindukia kwa Sayyid 

Qutwub wastahi kwa Allaah na kwa waislamu wenye busara 

wanaoziheshimu akili zao. Wasiuudhi Uislamu na Ummah. Wasicheze na 

akili za vijana na kuwafanya wakashikamana na batili na kupiga vita haki na 

watu wa haki. Watubie kwa Allaah kwa kuwalea vijana kuwa na ukaidi na 

inadi. 

Kadhadlika wanatakiwa waheshimu Uislamu wao, dhamira zao na akili zao. 

Wanatakiwa pia kuheshimu mfumo wa Uislamu ambao unalea wanaume, 

kuipenda na kuiheshimu haki na kuichukia na kuitweza batili na watu wake 

na kutahadhari na shari, fitina na njama zao. 

11 - Wanafunzi ndio wanaoandika vitabu vya al-Madkhaliy 

 

Shaykh Bakr amesema: 

"Lakini kuna uwezekano ikawa ni kosa la mwanafunzi aliyekujia na taarifa 

hizi bila ya wewe kujua hilo." 

Sijui ni kipi anachokusudia kwa matusi haya. Ikiwa anakusudia kuwa 

mwanafunzi ndiye anayenisaidia katika kutunga, ni tuhuma za dhuluma 

ambazo Allaah atamfanyia hesabu kwazo. Huenda yeye na watu mfano wake 

ndio wanastahiki zaidi kutuhumiwa kwa kitu kama hicho. Mimi niko mbali 

kutokamana na hilo. Sintoridhia katu mtu anitungie neno hata moja. Njia 

yangu inajulikana vizuri sana na wenye busara na werevu. 

Ikiwa anakusudia kuwa nasaidiwa kuandika vizuri baadhi ya maandiko, hiyo 

sio aibu. Kusaidiwa kuandika vizuri maandiko ni kama kusaidiwa na mashine 

ya kuchapisha. Anayejua anachokisema haonelei kuwa ni kasoro yoyote. 

Nafikiria kuwa anachokusudia ni hizo tuhuma za kwanza na Allaah ni 

mwenye kumtosheleza. Mtu ambaye hamchi Allaah tu ndiye anayeweza kuja 

na tuhuma za kimakosa. 

12 - Anwani dhidi ya Qutwub zinamsisimua Bakr Abu Zayd  

 

Shaykh Bakr Abu Zayd amesema: 

"2- Ngozi ya mwilini mwangu ilisisimka pindi niliposoma kwenye 

yaliyomo kwenye kitabu chako na kwamba unasema kuwa Sayyid Qutwub 

anajuzisha kwa asiyekuwa Allaah kuweka Shari´ah. Kitu cha kwanza 

nilichofanya nilikimbia huko na kuona kuwa inahusiana na nukuu moja 

katika misitari kadhaa kutoka katika kitabu chake "al-´Adaalah al-

Ijtimaa´iyyah". Niliona kuwa maneno yake hayaafikiani na kichwa cha 

khabari hichi cha uchokozi. Wacha tuseme kuwa maneno yake kweli yana 

ibara zisizokuwa wazi na zisizofungamana. Ni vipi mtu anaweza kuyafanya 

yakawa ni makosa ya kikafiri na kubomoa yote ambayo Sayyid Qutwub 

(Rahimahu Allaah) amejenga maisha yake juu yake kwa vile alilingania 

katika Tawhiyd ya Allaah katika hukumu na uwekaji wa Shari´ah na 

akatupilia mbali sheria za wanaadamu zilizotungwa na akakabiliana na 

wale wenye kuhukumu kwazo? Hakika Allaah anapenda uadilifu na 

inswafu katika kila kitu. Sikuonelei isipokuwa  - Allaah akitaka - utarejea 

katika uadilifu na inswafu." 

Mtazame mtu huyu ambaye ametumia sehemu yake kubwa ya maisha katika 

kuinusuru Sunnah na kuraddi Bid´ah na watu wa Bid´ah na namna ambavyo 

anasisimka kwa kuwa na ghera juu ya Sayyid Qutwub. 

Hata hivyo hakusisimka kwa ghera kwa kukanushwa sifa za Allaah. 

Hata hivyo hakusisimka kwa ghera juu ya khaliyfah mwongofu ´Uthmaan bin 

´Affaan baada ya Sayyid Qutwub kumtukana kwa dhuluma na kuangusha 

ukhalifah wake. 

Hata hivyo hakusisimka hali ya kuwa na ghadhabu kwa mteuliwa Mtume wa 

Allaah Muusa (´alayhis-Swalaatu was-Salaam), ambaye Allaah alizungumza 

nae, baada ya Sayyid Qutwub kumtweza. 

Hata hivyo hakusisimka kwa ghera kwa wale Maswahabah aliowatukana 

kama az-Zubayr, Sa´d na ´Abdur-Rahmaan bin ´Awf. 

Hakusisimka kwa ghera kwa matusi ya Sayyid Qutwub juu ya dola ya 

Umayyah na kuikufurisha inapokuja katika hukumu na uchumi. 

Hakusisimka kwa Takfiyr yake kwa karne nyingi za Ummah. 

Ni majanga mangapi alionayo Sayyid Qutwub? Yote haya hayakumtikisa mtu 

huyu kwa sababu ya ghera yake kwa Sayyid Qutwub. 

13 - Historia yenye kuchekesha na Shaykh Bakr Abu Zayd  

 

Kichwa cha khabari hichi, na kadhalika kichwa cha khabari "Sayyid Qutwub 

yaquul bi Khalq-il-Qur-aan"14 kulitokea kisa cha ajabu na cha kuchekesha 

pindi nilipokutana na Shaykh Bakr al-Madiynah nikiwa pamoja na mtoto 

wangu Ahmad na nafikiri kuwa na yeye alikuwa pamoja na mtoto wake 

mkubwa. Tukaanza kuzungumzia juu ya kichwa cha khabari na kitabu. 

Shaykh akadai kuwa nimemdhulumu Sayyid Qutwub. Wakati wa mjadala 

akakiri kuwa hajasoma isipokuwa sehemu yake tu. Nikamwambia tusome 

mlango uliyobaki ambapo nimetoa mifano miwili kuonyesha namna ambavyo 

Sayyid Qutwub anavyojuzisha kwa asiyekuwa Allaah kuweka Shari´ah. 

Hakusoma mifano miwili hiyo. Iko namna hii: 

"Hakuna neno iwapo mtu ataweka hukumu ya kimataifa inayotokomeza 

utumwa." 

Haya yamesemwa na Sayyid mara nyingi katika "Fiy Dhwilaal-il-Qur-aan". 

Mfano wa pili ujamaa wake uliyopindukia: 

"Nchi ina haki ya kupora mali na utajiri wote na kuigawa upya. Mambo ni 

namna hii hata kama mali hii ilisimamishwa na kukuzwa katika njia 

inayokubaliwa na Uislamu." 

Akakataa kusoma milango miwili hii na akataka kitabu kisimamishwe kwa 

kuwa na hasira kwa Sayyid Qutwub. Hakujali kabisa yaliyofanywa na Sayyid 

Qutwub juu ya haki ya Allaah, Uislamu, Maswahabah na juu ya Ummah. 

Nilipoona msimamo huu wenye utata na wenye kushtua, nikamwambia: 

"Wewe una nafasi ya juu katika mahakama. Inafaa kuhukumu kitabu changu 

namna hiyo baada tu ya kusoma kipande kadhaa kutoka kwenye milango 

miwili?" 

Akaanza kucheka na hakuweza kujibu. Badala yake akaendelea na hukumu 

yake ya batili. 

  

                                                           
14 Sayyid Qutwub anasema kuwa Qur-aan imeumbwa.  

14 - Bakr Abu Zayd kamwe hamnukuu al-Madkhaliy pindi anapomkosoa  

 

Shaykh Bakr amesema: 

"Kitu cha kwanza nilichofanya nilikimbia huko na kuona kuwa inahusiana 

na nukuu moja katika misitari kadhaa kutoka katika kitabu chake "al-

´Adaalah al-Ijtimaa´iyyah". Niliona kuwa maneno yake hayaafikiani na 

kichwa cha khabari hichi cha uchokozi. Wacha tuseme kuwa maneno yake 

kweli yana ibara zisizokuwa wazi na zisizofungamana. Ni vipi mtu 

anaweza kuyafanya yakawa ni makosa ya kikafiri na kubomoa yote ambayo 

Sayyid Qutwub (Rahimahu Allaah) amejenga maisha yake juu yake kwa 

vile alilingania katika Tawhiyd ya Allaah katika hukumu na uwekaji wa 

Shari´ah na akatupilia mbali sheria za wanaadamu zilizotungwa na 

akakabiliana na wale wenye kuhukumu kwazo? Hakika Allaah anapenda 

uadilifu na inswafu katika kila kitu. Sikuonelei isipokuwa  - Allaah akitaka 

- utarejea katika uadilifu na inswafu." 

Shaykh Bakr anatumbukia katika makosa mengi ambayo baadhi ni kutonukuu 

yale anayonikosoa kwayo. Uhakika wa mambo kamwe hafanyi hivo. Kama 

tulivyosema anatumbukia katika makosa mengi. Baadhi yake ni kuwa Shaykh 

Bakr hanukuu yale niliyonukuu katika maneno ya Sayyid katika "al-´Adaalah 

al-Ijtimaa´iyyah". Humo Sayyid amesema wazi kabisa kwamba inajuzu 

uwekaji wa Shari´ah na kwamba mtu anaweza kustafidi sheria za wanaadamu 

zote midhali hazikhalifu misingi ya Uislamu. Kwa msemo mwingine 

anakusudia utungaji kanuni wa ulaya, marekani na urusi. Ni vipi misingi ya 

ukafiri na ukanamungu itaafikiana na misingi ya Uislamu? Malengo ya Sayyid 

ni pamoja vilevile na uongozi wa ujamaa na pia kutokomeza utumwa. Ni 

maneno ya wazi juu ya kujuzu kwa kanuni za wanaadamu. Kwa hiyo Shaykh 

Bakr anaacha kuyanukuu maneno yake ili kumghuri msomaji. 

Kadhalika Shaykh Bakr anasema: 

"Wacha tuseme kuwa maneno yake kweli yana ibara zisizokuwa wazi na 

zisizofungamana. Ni vipi mtu anaweza kuyafanya yakawa ni makosa ya 

kikafiri... " 

Huu ndio uchokozi wa batili. Katika ya batili ni maneno yake Shaykh Bakr 

kwamba chini ya kichwa cha khabari nina nukuu moja tu. Si kweli kabisa. 

Nilimraddi Sayyid sehemu nyingi ili kuonyesha ubaya wa namna 

anavyoweka kanuni na kwamba kitendo cha uwekaji sheria ni batili. 

15 - Ndio maana Bakr Abu Zayd hamnukuu Rabiy´ al-Madkhaliy 

 

Sayyid Qutwub anazungumza kwa ujamaa na kutokomeza utumwa, jambo 

ambalo ni utungaji Shari´ah. Katika hayo kunaingia vilevile maoni yake ya 

mwisho, ya kijamaa aliyoyathibitisha katika "al-´Adaalah al-Ijtimaa´iyyah", 

"Ma´rakat-ul-Islaam war-Ra´smaaliyyah" na "as-Salaam al-´Aalamiy". Shaykh 

Bakr hakutaja maneno yake kutokana na sababu mbili: 

1- Wingi wake. 

2- Baada tu karibuni niliandika mlango mpya maalum ambapo nilifuatilia 

fikira za ujamaa za Sayyid Qutwub. 

Katika vifungu vilivyoashiriwa kuna vifungu ambavyo nimebainisha namna 

ambavyo Sayyid Qutwub anajuzisha uwekaji Shari´ah unaotokomeza utumwa 

na kwamba inajuzu kwa ulimwengu kutambua mpangilio mwingine. 

Nilieleza namna ambavyo Sayyid Qutwub anathibitisha utungaji kanuni huu 

katika "Fiy Dhwilaal-il-Qur-aan", sehemu nne katika tafsiri ya "al-Baqarah", 

"at-Tawbah", "al-Mu´minuun" na "Muhamamd". Nilirejesha nukuu zote hizi 

katika vyanzo vya hashiya ya kitabu. Hii ni ibara tu ya kitabu kingine mbali 

na "al-´Adaalah al-Ijtimaa´iyyah" kwa yule mwenye kufahamu na akawa na 

inswafu. Ni vipi Shaykh Bakr anaweza kuthubutu kusema kuwa hakupata 

isipokuwa nukuu moja tu kutoka katika "al-´Adaalah al-Ijtimaa´iyyah". Baada 

ya hapo anafanya jambo kuwa baya zaidi kwa kutotaja nukuu anayoikosoa. 

16 - Takfiyr ya al-Madkhaliy kwa Sayyid Qutwub  

 

Shaykh Bakr amesema: 

"Wacha tuseme kuwa maneno yake kweli yana ibara zisizokuwa wazi na 

zisizofungamana. Ni vipi mtu anaweza kuyafanya yakawa ni makosa ya 

kikafiri na kubomoa yote ambayo Sayyid Qutwub (Rahimahu Allaah) 

amejenga maisha yake juu yake kwa vile alilingania katika Tawhiyd ya 

Allaah katika hukumu na uwekaji wa Shari´ah na akatupilia mbali sheria 

za wanaadamu zilizotungwa na akakabiliana na wale wenye kuhukumu 

kwazo? Hakika Allaah anapenda uadilifu na inswafu katika kila kitu. 

Sikuonelei isipokuwa  - Allaah akitaka - utarejea katika uadilifu na 

inswafu." 

Umeona wazi wazi kuwa namkufurisha Sayyid Qutwub katika vitabu viwili 

nilivyoandika juu yake mpaka ushtuwe namna hii? Unafikiria kuwa mimi ni 

kama Sayyid Qutwub na Qutbiyyuun wanaokufurisha watu na makundi kwa 

kuachia bila ya kuchunga masharti saba ya Salaf ya kukufurisha na moja 

wapo ikiwa ni kumbainishia haki yule mpinzani? Hukuona namna 

nilivyokuwa mkali kwake kumkemea juu ya Takfiyr yake kwa Ummah kwa 

sababu ya uongozi na si kwa sababu ya shirki kubwa wala mambo mengine 

ambayo wanachuoni wanakufurisha kwayo? Nilimkemea juu ya hilo kwa 

kurasa thelathini na tisa na sehemu nyingine takriban kurasa kumi na sita juu 

ya maasi makubwa na madogo ambayo yeye na ndugu yake na wafuasi wake 

wanaita kuwa ni "shirki". 

Unayafumbia macho makosa haya makubwa na ujinga na dhuluma 

iliyopindukia kwa waislamu na unaanza kusisimka na kupigwa na 

bumbuwazi kwa ajili ya kumuokoa Sayyid Qutwub? Hutikiswi na mshipa 

kabisa kwa makosa yake makubwa na makosa ya wafuasi wake. 

Nimemfanyia vibaya na kumzulia uongo? Unajua namna anavyolingania 

katika Tawhiyd ya Allaah? Umesoma suala hili kwa umakinifu na utulivu? 

Sidhani kama umefanya hivo. Nafikiri tu kuwa umesikia maneno kutoka kwa 

wafuasi wake waliyopindukia na kisha ukapenda kuyakariri. Haya yanatiliwa 

nguvu na kule kukubali kwako mwenyewe ya kwamba hujasoma vitabu vya 

Sayyid Qutwub. Ungelisoma vitabu vyake kama Salafiy basi ungelikuta 

yafuatayo: 

1- Tafsiri yake ya Qur-aan ni moja katika upotoshaji wake mbaya sana wa 

Aayah za Tawhiyd. Humo anafasiri Tawhiyd ya ´ibaadah kwenda katika 

Tawhiyd ya hukumu, uwekaji Shari´ah, siasa na uola. Kwa njia hiyo anaenda 

kinyume na maimamu wanaojulikana katika tafsiri ya Qur-aan. Uhakika wa 

mambo tafsiri yake si jengine isipokuwa ni tafsiri iliyopinda ya kisiasa.  

2- Mbali na upotoshaji wake wa Tawhiyd mtu anapata kuona namna 

anavyofasiri Aayah za Tawhiyd kwa mfumo wa Khawaarij uliyopindukia 

unaokufurisha kwa njia ya kutokuchunga. 

Hivi kweli ni kasoro na khatari ngapi zinazopatikana kwenye tafsiri yake ya 

Qur-aan? Hivyo basi, mche Allaah na usiwadanganye vijana. 

17 - Sayyid Qutwub na Wahdat-ul-Wujuud  

 

"Kichwa cha khabari kingine cha uchokozi ulichoandika ni: "Qawl Sayyid 

Qutwub bi Wahdat-il-Wujuud15". Sayyid (Rahimahu Allaah) amezungumza 

maneno yasiyokuwa ya wazi, usulubu mzito alipokuwa akifasiri Suurah 

"al-Hadiyd" na "al-Ikhlaasw". Yametumiwa katika kumnasibishia nadharia 

ya kwamba viumbe vyote ni Allaah. Umefanya vizuri uliponukuu radd 

yake kwa nadharia ya viumbe vyote ni Allaah katika tafsiri ya "al-Baqarah". 

Katika hayo ni pamoja na maneno yake: "Kuanzia hapa nadharia ya viumbe 

vyote ni Allaah imeisha kutokamana na fikira ya Kiislamu sahihi."" 

1- Si mimi peke yangu niliyesema kuwa Sayyid Qutwub amezungumza kwa 

nadharia ya kwamba viumbe vyote ni Allaah. Kuna wanachuoni wengine 

waliosema hivo kama Shaykh Muhammad Naaswir-ud-Diyn al-Albaaniy. 

2- Maneno yake juu ya nadharia yenye kusema viumbe vyote ni Allaah katika 

tafsiri ya Suurah mbili zilizotajwa yako wazi kabisa na sio maneno yenye 

kutatiza. Kwa mfano katika tafsiri ya "al-Hadiyd" anasema: 

"Mtu anakaribia kutowahi kufikiria uhakika huu mkubwa unaojaza mazingira 

ya kiuanaadamu kabla ya mtu kuona uhakika mwingine ambao huenda ndio 

mkubwa na wenye nguvu zaidi, nao ni mazingira ya uhakika wa uwepo. Kwa 

hiyo mazingira pekee ya kweli kabisa ni mazingira ya Allaah (Subaanahu wa 

Ta´ala)." 

Haya yako wazi kabisa anazungumza kwa nadharia ya kwamba viumbe wote 

ni Allaah. Isitoshe amesema katika tafsiri hiyo hiyo: 

"Vitu vyote havina uhakika wala uwepo. Haya hata vilevile ule moyo 

unaopata tu kuchukua sehemu ya ule uhakika Mkubwa." 

Hii ni nadharia ilio wazi kabisa ya kwamba viumbe wote ni Allaah kuliko 

maneno ya baadhi ya watu wenye nadharia hii: 

"Uwepo ni mionzi ya kidhati ya Muumba." 

Vilevile amesema: 

                                                           
15 Sayyid Qutwub anazungumza kwa nadharia ya kwamba viumbe vyote ni Allaah.  

"Pindi mtazamo huu, usiyoona uwepo wa yeyote isipokuwa uhakika wa 

Allaah,  utapokita, unaongozana. Katika awamu hii mkono wa Allaah unaona 

kila kile inachoona. Baada ya hapo kunakuja awamu nyingine ambapo mtu 

haoni kitu kingine katika ulimwengu isipokuwa Allaah tu kwa sababu 

uhalisia ni kwamba hakuna uhakika wa yeyote ambao mtu anaona isipokuwa 

uhakika wa Allaah." 

18 - Ndio maana al-Madkhaliy alitaja matamko yote mawili kuhusu Wahdat-

ul-Wujuud 

 

"Umefanya vizuri uliponukuu radd yake kwa nadharia ya viumbe vyote ni 

Allaah katika tafsiri ya "al-Baqarah". Katika hayo ni pamoja na maneno 

yake: "Kuanzia hapa nadharia ya viumbe vyote ni Allaah imeisha 

kutokamana na fikira ya Kiislamu sahihi."" 

Ninamuomba Allaah anifanye niweze kufanya vizuri katika maneno na 

matendo yangu yote na pamoja vilevile na mjadala wangu na Sayyid Qutwub. 

Lakini hata hivyo utambue kuwa sikuyataja maneno yake kwa ajili ya 

kumtetea. Kwa sababu hapo itakuwa na maana ya kuwaghushi waislamu. 

Nimeyataja ili kuwaraddi wale wenye kusema kuwa maneno haya 

yanapatikana katika chapa ya pili na hivyo yamefuta maneno yake katika "al-

Hadiyd" na "al-Ikhlaasw" katika ile chapa ya kwanza. Nimeiraddi shubuha hii 

na kuonyesha kuwa mambo yalivyo ni kinyume na kwamba aliyoyasema 

katika tafsiri ya "al-Baqarah" yaliandikwa kabla ya nadharia ya kwamba 

viumbe wote ni  Allaah katika tafsiri ya "al-Hadiyd" na "al-Ikhlaasw". Kwa 

mujibu wa istilahi ya Qutbiyyuun na istilahi yenu tafsiri ya Qutwub katika "al-

Hadiyd" na "al-Ikhlaasw" pamoja na yale aliyoashiria katika "al-Kawthar" 

yanafuta tafsiri yake katika "al-Baqarah". 

Nilikubainishieni katika "Adhwaa´ Islaamiyyah" kujigonga kwa watu wenye 

nadharia ya kwamba viumbe vyote ni Allaah, na khaswa khaswa Ibn ´Arabiy, 

hakukuwazuia wanachuoni kuwahukumu ya kwamba ni watu wenye 

nadharia hii na wenye nadharia ya kwamba Allaah amekita na kuchanganyika 

na viumbe vyote16. Ukipenda rejea katika maneno ya Shaykh-ul-Islaam: 

"Ibn ´Arabiy ana I´tiqaad nne: 

1- ´Aqiydah ya Abuul-Ma´aaliy na wafuasi wake isiyokuwa na hoja yoyote. 

2- ´Aqiydah hiyo hiyo kwa hoja za kifalsafa 

                                                           
16 Huluul.  

3- ´Aqiydah ya Ibn Siynaa na watu mfano wake ambao wanatofautisha kati ya 

wajibu na kitu chenye uwezekano kuwepo. 

4- Uchunguzi aliyofikia, nao si mwengine ni kwamba kuna uwepo mmoja."17 

  

                                                           
17 an-Nubuwwaat, uk. 119-120. 

19 - Sayyid Qutwub anaraddi Wahdat-ul-Wujuud katika "al-Muqawwamaat" 

 

Shaykh Bakr amesema: 

"Nakuzidishia ya kwamba katika kitabu chake "Muqawwamaat-ut-

Taswawwur al-Islaamiy" amewaraddi vya kutosha watu wenye nadharia ya 

kwamba viumbe wote ni Allaah. Kwa ajili hiyo tunamuomba Allaah 

amsamehe Sayyid kwa maneno yake yasiyokuwa ya wazi. Maneno yake 

yasiyokuwa ya wazi hayawezi kukabiliana na maneno yake ya wazi na ya 

kukata. Hivyo natumai kuwa Takfiyr hii18 isiyokuwa ya moja kwa moja ya 

Sayyid (Rahimahu Allaah) itaondoshwa. Mimi nakujali." 

1- Mara nyingi sana nimetafuta radd hii ya kutosha juu ya nadharia hii katika 

kitabu kilichotajwa pasi na kupata kitu19. Kama kweli wewe umeyaona basi ni 

kwa nini hukumnukuu ili hoja yako iwe na nguvu zaidi na ili niondoshe 

maneno yangu? 

2- Ni kwa nini wachapishaji vitabu hawakukichapa kitabu hiki kikubwa 

kinachomtakasa Sayyid Qutwub kutokamana na nadharia hii? Wamesubiri 

kati ya miaka kumi na tano mpaka ishirini kabla ya kukichapisha. Hawana 

haki yoyote ya kueneza batili hizi bila ya kutangaza yaliyomo kwenye 

"Muqawwamaat-ut-Taswawwur al-Islaami". Bali angalau kwa uchache 

ilikuwa ni wajibu kwao kuweka taaliki katika maneno ya Sayyid ya khatari 

katika "al-Hadiyd", "al-Ikhlaasw" na "al-Kawthar" kwa radd hii ya 

kutosheleza. 

3- Kutoyaweka hadharani linatufanya sisi kuzidi kuyakinisha zaidi 

kutokuwepo kwake kabisa katika "Muqawwamaat-ut-Taswawwur al-Islaami". 

 

                                                           
18 Sikumfanyia Sayyid Qutwub Takfiyr si ya moja kwa moja wala isiyokuwa ya moja kwa moja.  

19 Uhakika wa mambo ni kuwa hapa pia Sayyid katika baadhi ya sehemu anazunguka katika nadharia ya 

kwamba viumbe wote ni Allaah na ya kwamba Allaah amekita na amechanganyika katika kila kitu. 

20 - Wahdat-ul-Wujuud ya Qutwub ya nyuma inafuta maneno yake ya kabla  

 

Ni jambo linalosikitisha sana kwa mtu anayejinasibisha na Salafiyyah 

kuwatetea Ahl-ul-Bid´ah kwa njia kama hii ya ajabu. Hafanyi hivo kwa 

uadilifu wala mfumo sahihi wa ukosoaji. Hatilii nguvu ukosoaji wake dhidi ya 

nukuu zinazohusiana na kichwa cha khabari. Uhakika wa mambo ni kwamba 

wala hataji nukuu hizo, jambo ambalo ni kuwafungulia njia Ahl-ul-Bid´ah. 

Kuhusiana na maneno yako ya kwamba maneno ya Qutwub katika tafsiri ya 

"al-Hadiyd" na "al-Ikhlaasw" hayako wazi na kwamba hayakabiliwi na 

maneno yake ya wazi na ya kukata kabisa yaliyoko katika "al-Baqarah", 

nimeshawaraddi waliyokutangulia ´Abdullaah ´Azzaam, al-Khaalidiy na al-

Qahtwaaniy kuhusiana na hilo katika "al-Aadhwaa´". 

Napenda vilevile kukujuza kuwa maneno yake katika "al-Hadiyd" na "al-

Ikhlaasw" yako wazi kabisa juu ya nadharia ya kwamba viumbe wote ni 

Allaah na ya kwamba Allaah amekita na amechanganyika katika kila kitu. 

Maneno yake haya yanafuta maneno yake katika "al-Baqarah" ambapo 

ameraddi nadharia hii kwa ushirikiano wa Uislamu. Alifanya hilo kwa khiyari 

yake na kwa kalamu yake. Haya yalijulikana kwa watu kwa miaka mingi 

kabla ya watu kujua maneno yake katika tafsiri "al-Baqarah". Pindi wafuasi wa 

Sayyid Qutwub walipoligundua hilo, wakadai kuwa aliyaandika hayo katika 

ile chapa ya pili ambapo yanafuta ile chapa ya kwanza na yale yaliyomo 

katika "al-Hadiyd" na "al-Ikhlaasw". Kama tulivyosema tumeyaraddi katika 

"al-Adhwaa´" pamoja na yale ambayo punde tumeandika. 

21 - al-Madkhaliy anavunja Tawhiyd ya Sayyid Qutwub  

 

Shaykh Bakr amesema: 

"Kwa kichwa cha khabari chako "Sayyid Qutwub anaenda kinyume na 

wanachuoni na watu wa lugha juu ya maana ya "Laa ilaaha illa Allaah" na 

"Sayyid hatofautishi kati ya uola (Rubuubiyyah) na haki ya Allaah ya 

kuabudiwa (Uluuhiyyah)" umebomoa - bila ya kuthibitisha - yale yote 

aliyothibitisha Sayyid (Rahimahu Allaah) katika mafunzo ya Tawhiyd na 

yale yanayoipelekea yanayozungumzia maisha yake marefu. Yote uliyotaja 

yanayovunjwa na neno moja tu, nalo ni: Upwekeshwaji wa Allaah katika 

kuhukumu ni katika mambo yanayopelekewa na Tawhiyd. Sayyid 

(Rahimahu Allaah) alilitilia mkazo mkubwa hili pindi alipoona namna 

ambavyo ujasiri huu unavyofuta hukumu ya Allaah katika mahakama na 

jinsi badala yake kanuni za wanaadamu zilivyochukua nafasi. Ni jambo 

lisilokuwa na shaka ya kwamba Ummah wa Kiislamu haukuwa unajua 

ujasiri huu kabla ya mwaka 1342." 

Kutosheka na kutaja kichwa cha khabari peke yake bila ya kuingia ndani ya 

maandiko  na kuyajadili kielimu ni kitu ambacho kimekuwa ni chenye 

kuzoeleka katika barua hii. Ni kana kwamba unayakimbia mbali. Baada ya 

hapo unarudi unanyata kwenye vichwa vya khabari ambavyo unashambulia 

kwavyo kwa njia ya kutopambanua na ya ujumla. Kwa sababu malengo ya 

msingi ni kutaka kupata hisia za wafuasi wake na kuwafanya wahisi kuwa 

wameshinda hata kama unusuraji huu utakuwa ni dhidi ya haki na watu 

wake. Lau kweli malengo yangelikuwa ni kutafuta uadilifu na kubainisha 

haki, basi kamwe msingeingia katika hili kabisa.  

22 - Shaykh Bakr hataji Tawhiyd ya Qutwub 

 

Ilikuwa ni wajibu kwako kutaja mafunzo ya Tawhiyd ambayo nimeyavunja ili 

kuwaonyesha watu yule mwenye kumkosoa Sayyid Qutwub amevunja 

mafunzo ya Tawhiyd. Ilikua ni wajibu vililevile kuonyesha yanayopelekewa 

na Tawhiyd ambayo nimevunja na yanayozungumzia maisha marefu ya 

Sayyid. Nataraji kabisa kuwa utabainisha jambo hili kubwa, nalo ni 

kuonyesha kwa mfano Tawhiyd katika maneno ya Sayyid Qutwub ili 

kuwazuia wale wenye kumkosoa na kuwalea Ummah juu ya mafunzo na 

misingi hii. 

Kuhusu mimi, siyajui haya kwa Sayyid Qutwub. Sionelei kuwa 

yanazungumzia maisha yake marefu. Ninachojua kwake ni kwamba alikuwa 

ni mwanafunzi wa al-´Aqqaad, Twaahaa Husayn na mwanachama wa chama 

cha kisekula al-Wafd kwa muda wa miaka kumi na tano. Kwa miaka kumi na 

tano aliishi hali ya kuchanganyikiwa na mashaka. Alifikia hata kuwa na 

mashaka juu ya uwepo wa Allaah. Alikuwa na hamu ya kuingia kwa undani 

kusoma falsafa ya magharibi na utamaduni wa ulaya, marekani na tamaduni 

zingine. Haya yamesemwa na yeye mwenyewe na marafiki zake20. 

 

  

                                                           
20 Tazama Kitabu cha al-Khaalidiy ”Sayyid Qutwub – min al-Miylaad ilaa al-Istishhaad”, uk. 213-245. 

23 - Ni vipi Qutwub anafahamu maana ya shahaadah? 

 

Sayyid Qutwub hana uhusiano wowote na Tawhiyd, wanachuoni wa 

Tawhiyd wala vitabu vya Tawhiyd. Kwa ajili hii ndio maana utamuona 

anachanganya maana ya haki ya Allaah kuabudiwa (Uluuhiyyah), uola 

(Rubuubiyyah), Majina na Sifa na mambo mengine ya khatari katika dini ya 

Allaah. Hili linatokana na kwamba anajiingiza katika kukifasiri Kitabu cha 

Allaah bila ya elimu wala ´Aqiydah sahihi. Badala yake amefanya hayo kwa 

I´tiqaad batili zilizojaa mlima. Harejei kwa wafasiri wa Qur-aan wa Salaf 

inapokuja katika Tawhiyd na ´Aqiydah. Hazirejelei anapofasiri shahaadah. 

Kwa ajili hiyo ndio maana tafsiri yake ya Aayah za Tawhiyd inazingatiwa 

kuwa ni aina moja wapo ya ukengeushaji. 

Ni vipi basi anafahamu maana ya "Laa ilaaha illa Allaah"? 

Ni vipi basi anafahamu tofauti ya uola wa Allaah na haki ya Allaah ya 

kuabudiwa? 

Ni vipi basi anasalimika na I´tiqaad potevu? 

Natumai utaacha kuwa na msimamo wa kupindukia kwa mtu huyu na 

wengine na utaacha kueneza upetukaji huu kati ya waislamu. Ummah 

unateseka sana kwa sababu ya fikira za mtu huyu na watu mfano wake. Una 

haja kubwa ya mtu ambaye atauokoa kutokamana na mabalaa haya. 

24 - Mfano wa uelewa wa Sayyid Qutwub wa shahaadah  

 

Katika "Adhwaa´ Islaamiyyah" nimetaja mifano mingi ya kutosha juu ya tafsiri 

ya Sayyid Qutwub  ya shahaadah kwamba ni ya Bid´ah na kuwa inathibitisha 

tafsiri ya wanafalsafa. Anafasiri shahaadah ifuatavyo: 

1- Hakuna mwenye kuhukumu asiyekuwa Allaah21. 

2- Allaah hana mshirika katika kuumba na kuvumbua22. Hii ni katika maana 

ya uola (Rubuubiyyah) na sio ya uungu (Uluuhiyyah). 

3- Mungu ni Yule aliye na utawala na nguvu23. 

 4- Sayyid Qutwub amesema: 

"Waarabu walikuwa wakijua maana ya "Ilaah" (mungu) na "Laa ilaaha illa 

Allaah"... Walikuwa wakijua kuwa uungu (Uluuhiyyah) maana yake ni 

hukumu ya juu (Haakimiyyah ´Ulyaa)."24 

5- Sayyid Qutwub amesema: 

"Laa ilaaha illa Allaah kwa mujibu wa waarabu wenye kuelewa lugha yao 

maana yake ni kwamba hakuna mwenye haki ya kuhukumu isipokuwa 

Allaah, hakuna Shari´ah isipokuwa yenye kutoka kwa Allaah na kwamba 

hakuna yeyote mwenye nguvu juu ya yeyote - kwa kuwa nguvu zote ni za 

Allaah."25 

 

  

                                                           
21 al-´Adaalah al-Ijtimaa´iyyah, uk. 182, chapa ya kumi na tatu. 

22 Fiy Dhwilaal-il-Qur-aan (5/2707).  

23 Fiy Dhwilaal-il-Qur-aan (6/4010). 

24 Fiy Dhwilaal-il-Qur-aan (2/1005). 

25 Fiy Dhwilaal-il-Qur-aan (2/1006). 

25 - Shaykh Bakr kuhusu Qur-aan ni uundaji wa Allaah  

 

Shaykh Bakr amesema: 

"Katika moja ya kichwa cha khabari kwenye yaliyomo kuna "Sayyid 

Qutwub anasema kuwa Qur-aan imeumbwa na kwamba maneno ya Allaah 

ni ibara ya Utashi". Niliporejea huko sikuona neno hata moja ambapo 

Sayyid Qutwub (Rahimahu Allaah) anaashiria  kwa kusema kimatamshi: 

"Qur-aan imeumbwa." 

Ni vipi mtu kwa urahisi anaweza kumtuhumu mtu kwa kufuru hizi? 

Kikubwa nilichoona ni pindi alipofunga katika usulubu wake kwa mfano 

pindi aliposema: 

"Hawawezi kutunga kwavyo - yaani herufi za kukata - mfano wa kitabu 

kama hichi. Kwa sababu ni katika uundaji wa Allaah na sio wa binaadamu." 

Hatuna shaka kuwa ibara hii ni ya kimakosa, lakini kupitia sentesi hii 

kuhukumu kuwa Sayyid Qutwub anazungumza kwa madhehebu ya 

kikafiri ya kwamba Qur-aan imeumbwa sikubaliani nalo."26  

Inaonekana kuwa Shaykh Bakr anaanguka vipande vipande kwa sababu ya 

kuwa na ghera na hamasa kwa Sayyid Qutwub. Sikuona kwake athari yoyote 

ya ghera ya Sunniy Salafiy juu ya ´Aqiyah ya Kiislamu ambayo amesafisha 

Sayyid kwa kukanusha na kupotosha Sifa. 

Hatukuona athari yoyote juu ya Nabii wa Allaah Muusa ambaye Allaah 

alimsemeza. 

Hatukuona ghera yoyote juu ya Maswahabah wa Mtume wa Allaah (Swalla 

Allaahu ´alayhi wa sallam) na kadhalika. 

Ni kwa sababu gani? Kuna sira zepi nyuma ya hili? 

Kwa ghera na hamasa yake kubwa mtu huyu anafanya yote ili kumtetea 

Sayyid na kumtakasa ili awafurahishe Qutbiyyuun, makhurafi na watu mfano 

wao na watu wa Bid´ah wengine ambao wanamtukuza Sayyid Qutwub 

                                                           
26 Uk. 03-04  

pamoja na kuwashambulia wale wenye kujaribu kuingilia utakasifu wa mtu 

huyu. 

Katika mlango huu Shaykh Bakr anavaa mavazi ya Dhwaahiriyyah 

wameshikilia herufi na matamko na kupuuza malengo na maana. Hatimae 

Sayyid Qutwub anakuwa ni mwenye kutakasika kutokamana na ´Aqiydah hii 

kama Imaam Ahmad. 

Naweza kuwa nimekosea nikisema kuwa ni katika Dhwaahiriyyah katika 

suala hili. Huenda yuko na vitabu vya Sayyid Qutwub ambapo anawaraddi 

wale wenye kusema kuwa Qur-aan imeumbwa. Huenda vilevile akawa yuko 

na makala ambapo anawaraddi wale wenye kusema kuwa Qur-aan 

imeumbwa na wengineo. Kuna uwezekano vilevile akawa ameshafanya hivo 

katika vitabu vyake ambavyo vimeenea ulimwenguni kote na mimi sijaona 

hilo. Yote haya yanawezekana na kwamba yote hayo, au baadhi yake, pamoja 

na unyenyekevu mkubwa, yamemfanya Shaykh Bakr kumtakasa. Natumai 

nitaokolewa kutokamana na makosa makubwa yote haya niliyofanya pindi 

nilipomdhulumu na kufanya ujasiri kwa Sayyid Qutwub. 

Hata hivyo asipopata kitu, basi namuomba msomaji, na khaswa msomaji 

Salafiy, anipe udhuru. 

Msomaji anatakiwa atambue kuwa miaka ishirini iliyopita mimi tayari 

nilikuwa nimeshapata jinsi Sayyid Qutwub anavyotamka wazi kuwa Qur-aan 

ni uundaji wa Allaah na kwamba imeundwa. Pamoja na hivyo sikusema 

kwamba amesema kuwa Qur-aan imeumbwa isipokuwa baada ya kukusanya 

dalili zenye nguvu na za wazi kutoka katika maneno ya Sayyid na historia 

yake ndio yaliyonifanya mimi kumsifu kwa sifa hii kwa ajili ya kuwanasihi 

waislamu na kufichua fikira za watu wa Bid´ah. 

26 - Baadhi ya dalili kwamba Sayyid Qutwub amesema kuwa Qur-aan 

imeumbwa  

 

Baadhi ya dalili ni: 

1- Ni mmoja katika wale wenye kuzikanusha sifa za Allaah (Jalla wa ´Alaa). 

Hana mafungamano yoyote na Ahl-us-Sunnah katika suala hili. Amekanusha 

sifa ya Allaah kulingana juu ya ´Arshi27 na kuja Kwake siku ya Qiyaamah. 

Isitoshe amekanusha mikono miwili ya Allaah, Kursiy na mahala pa kuweka 

miguu, au angalau kwa uchache anavitilia shaka, na amekanusha mshiko wa 

Allaah na unyooshaji Wake [wa mikono] na kwamba ´Iysaa amenyanyuliwa 

juu mbinguni. 

Niliyakusanya maneno na mijadala yake katika kitabu changu "Adhwaa´ 

Islaamiyyah". Je, mtu kweli atarajie kutoka kwa mtu kama huyu kuwa 

atamkaripia yule mwenye kusema kuwa Qur-aan imeumbwa? Je, mtu kweli 

atarajie kuwa atapita juu ya njia ya Ahl-us-Sunnah wal-Jamaa´ah na kusema 

kuwa Qur-aan ni maneno ya Allaah na hayakuumbwa na kwamba kusema 

kuwa Qur-aan imeumbwa ni kufuru au Bid´ah? Kwa ajili hii ndio maana 

hatukupata neno hata moja kutoka kwake, moja kwa moja au isiyokuwa moja 

kwa moja, akiashira kuwa Qur-aan ni maneno ya Allaah na kwamba 

haikuumbwa. 

2- Ana utofauti kwa kuchukua tahadhari iliokuwa kubwa asije kukosolewa. 

Kwa ajili hiyo ndio maana anatumia ibara zisizokuwa za wazi katika masuala 

ambayo yeye mwenyewe anajiona kuwa anaenda kinyume na Ahl-us-Sunnah 

au wanachuoni wengine. Ni watu wengi wasioona hilo. Hakuna 

wanaolitambua isipokuwa tu wale wenye maarifa na uoni. Kwa njia hiyo 

anajilinda yeye mwenyewe kutokamana na ukosoaji. 

                                                           
27 Tafsiri yake ya Suurah "Twaa Haa" (04/2328) katika "Fiy Dhwilaal-il-Qur-aan" alipokuwa akifasiri Aayah ya 

Allaah (Ta´ala): 

 الرَّحْْ ـَنُ عَلَى الْعَرْشِ اسْتـَوَى  

"Mwingi wa Rahmah amelingana juu ya ´Arshi." (20:05) 

"Kulingana juu ya ´Arshi ni kinaya ya utawala mkamilifu." 

Kwa mfano al-Ikhwaan al-Muslimuun wamesema wazi kuwa wananusuru 

ujamaa ambao wanaeleza vilevile kuwa ni wa Kiislamu. Wameandika vitabu 

juu ya mada hiyo na wamepotosha maandiko katika Qur-aan na Sunnah. 

Ndipo baadhi yao wakaanza kukosoa hili na kuwaita kuwa ni wakomunisti, 

kama alivyofanya kitu kama hicho Muhammad al-Ghazaaliy katika kitabu "al-

Islaam al-Muftaraa ´alayh". Hilo Sayyid Qutwub akalitambua na akachukua 

tahadhari kubwa pindi alipoandika kitabu chake "al-´Adaalah al-

Ijtimaa´iyyah". Alikipa kitabu kichwa cha khabari hichi na ndani yake 

akathibitisha ujamaa kwa njia ya nguvu kabisa. Upande mwingine watu 

wanafikiria kuwa yote hayo anatumia dalili kwa Qur-aan na Sunnah na 

misingi ya dini. Hakuna sehemu hata moja, wala kwenye kitabu, ametaja neno 

"ujamaa" pindi alipokuwa akithibitisha ujamaa, pamoja na kuwa kama 

alivyosema al-Khaalidiy, anatumia neno "al-Ijtimaa´iyyah" badala ya 

"Shuyuu´iyyah" (Ukomunisti) na "Ishtiraakiyyah" (Ujamaa). Usistaajabishwe 

na usulubu huu kwa mwanasiasa ambaye ameutumia uhai wake wote katika 

siasa. 

3- Siwezi kufikiria kuwa Sayyid katika maisha yake yote marefu ya kimasomo 

na ya kisiasa hakusikia kunazungumziwa fitina kubwa iliyotokea kati ya Ahl-

us-Sunnah wal-Jamaa´ah na Mu´tazilah inapokuja katika Qur-aan na kwamba 

Ahl-us-Sunnah walisema kuwa Qur-aan ni maneno ya Allaah 

yaliyoteremshwa hayakuumbwa, Kwake ndiko yalikoanza na Kwake ndiko 

yatarudi. Mu´tazilah walisema kuwa Qur-aan imeumbwa. Walitumia msaada 

wa nguvu za mfalme na wakatumia nguvu za makhaliyfah watatu - al-

Ma´muun, al-Mu´taswim na al-Waathiq - ili kuwafunga, kuwaua na 

kuwatimua Ahl-us-Sunnah. Jambo hilo linajulikana vyema mpaka hii leo. 

Hakuna hata ambaye ana maarifa na elimu chache kuliko Sayyid ni mjinga juu 

ya hilo. 

4- Nimepata namna ambavyo Sayyid Qutwub katika "Fiy Dhwilaal-il-Qur-

aan" na katika vitabu vingine anakanusha kuwa Allaah anazungumza na 

anaonelea kuwa maneno ya Allaah ni utashi tu. Kwa mfano anasema katika 

"as-Salaam al-´Aalami wal-Islaam"28: 

                                                           
28 Uk. 15.  

"Kupitia Mungu huyu mmoja ndio ulimwengu ukawa kwa njia moja: 

اَ أمَْرهُُ إِذَا أَ   راَدَ شَيْئًا أَن يَـقُولَ لَهُ كُن فَـيَكُونُ إِنََّّ

"Hakika amri Yake anapotaka chochote hukiambia: "Kuwa! - nacho huwa."29 

Hakuna ukati kati baina ya utashi wa muumba na kiumbe. Ulimwengu huu 

hauji kwa njia nyingine kutoka kwa yule Muumbaji mmoja. Inahusiana tu na 

matakwa ambayo yanaabiriwa na Qur-aan kwa neno "Kuwa". Matakwa haya 

yanatosheleza ili ulimwengu utoke kwayo." 

Maneno haya yana maana gani? Mtu huzungumza namna hii ikiwa anaamini 

kuwa Allaah anaongea akitaka na pindi anapotaka? 

Anasema katika "Fiy Dhwilaal-il-Qur-aan": 

"Maneno Yake (Ta´ala) ni utashi/matakwa30 ambayo ndio kiumbe 

kikusudiwacho kinapotoka." 

Huu ni ukanushaji wa wazi juu ya maneno ya Allaah ambayo wazi wazi 

yamethibitishwa na Qur-aan, Sunnah na Salaf. Anasema vilevile katika "Fiy 

Dhwilaal-il-Qur-aan": 

"Ulimwengu huu umetoka kutoka kwa Muumbaji Wake kupitia utashi msafi 

na wenye uwezo "Kuwa!". Kuuelekeza utashi tu kwenye kiumbe chochote kile 

inatosha ili kiwepo namna hii, bila ya ukati kati baina ya nguvu na vyenzo." 

Anaposema "bila ya ukati kati" anakanusha maneno ya Allaah. 

Allaah (´Azza wa Jall) amesema: 

 فَـلَمَّا أتَاَهَا نوُدِيَ ياَ مُوسَى  

"Basi alipoufikia aliitwa: "Ee Muusa!"31 

                                                           
29 36:82 

30 Yaani sio maneno.  

31 20:11 



Hadd al-Faaswil bayn al-Haqq wal-Baatwil                                                                                                                                 

Rabiy´ al-Madkhaliy   

 

 

 

45 

www.wanachuoni.com 
 

Sayyid Qutwub amesema katika mnasaba wa Aayah hii: 

"Haiwezi kujulikana maneno haya yametoka wapi wala muelekeo wake uko 

wapi au  uhalisia wa sura yake au namna yake au ni vipi Muusa aliyasikia au 

ni kwa njia gani yalipokewa. Ni katika maamrisho ya Allaah. Tunaamini 

kuwa yalitokea pasi na kuuliza namna yake ambayo ni jambo lisilowezekana 

kwa mwanaadamu kulielewa." 

Maandiko haya ni dalili ya wazi ya kwamba Sayyid Qutwun haonelei kuwa 

Allaah anazungumza na kwamba haumbi kwa neno Lake, kama ilivyo wazi 

katika Qur-aan na kama ilivyo ´Aqiydah ya Ahl-us-Sunnah wal-Jamaa´ah. 

Badala yake anaonelea kuwa Allaah anaumba tu kwa utashi pasi na ukati kati 

wowote. Ukati kati unaokanushwa hapa ni neno na maneno. Anayesema yote 

yaliyotangulia anaamini kuwa Qur-aan ni maneno ya Allaah na kwamba 

haikuumbwa kwa njia ile wanayoamini Ahl-us-Sunnah wal-Jamaa´ah? 

Kujengea yote yaliyotangulia nasema kwa kukata ya kwamba Sayyid Qutwub 

anaonelea kuwa Qur-aan imeumbwa. Anaposema kuhusu Qur-aan: 

"Shani ya miujiza hii ni kama shani ya viumbe vyengine vyote vya Allaah, 

nayo ni kama uundaji wa Allaah katika kila kitu." 

anamaanisha kuwa Qur-aan imeumbwa. Tamko hili peke yake linatosha mtu 

kusema kwamba anaonelea kuwa Qur-aan imeumbwa na ili kumkandamiza 

yule mwenye kumpingia hilo. 

Hivi kweli mtu mwenye busara na aliye na inswafu anaweza kuona sababu 

yoyote ya sawa Shaykh Bakr kusema pindi anaponikaripia kwa kuwa 

nimesema kuwa Sayyid Qutwub anasema kuwa Qur-aan imeumbwa: 

"Ni vipi mtu kwa urahisi anaweza kumtuhumu mtu kwa kufuru hizi? 

Ikiwa hukumu yangu imejengwa juu ya dalili hizi zenye nguvu 

inazingatiwa kuwa ni hukumu nyepesi, sio sahihi kumhukumu yeyote 

hukumu hii si katika ´Aqiydah wala mengine. Katika hali hii mtu kamwe 

hawezi kuona kuwa mtu amesimamikiwa na hoja na katika hali hii 

mabwana wa kisufi na madhehebu batili yangelishinda. 

Kuhusu dalili yako kwamba ´Adhwiymah alisema juu ya Qur-aan yale 

yaliyosemwa na Sayyid Qutwub, ni ajabu sana. Ni nani aliyesema kuwa 

maneno ya ´Adhwiymah na watu mfano wake ni hoja? Unakumbuka kuwa 

Shaykh-ul-Islaam anasema kuwa hakuna maneno ya yeyote yanayotumiwa 

kuwa ni hoja na kwamba badala yake wao wenyewe wanatakwa hoja. Lau 

ingelikuwa sahihi kutumia hoja kwa maneno ya baadhi ya maimamu, 

nauliza ni nani ´Adhwiymah mpaka mtu kama wewe uweze kutumia 

maneno yake. Unajua uongozi wake katika dini? Ni nani aliyechapisha 

kitabu chake na kuyakubali maneno yake batili yaliyomo humo? Je, ni 

maimamu wa Uislamu au ni wanafunzi wa Sayyid Qutwub? 

